
Müstəqil Azərbaycanı Zəfər yoluna çıxaran lider

Əziz və unudulmaz xatirəsi həmişə bizimlə olan, daim sonsuz sevgi və 
ehtiramla andığımız Ümummilli liderin əbədiyyətə qovuşduğu 12 dekabr 
gününü 20 ildir ki, xalqımız dərin kədər və sonsuz ehtiramla qeyd edir. Dahi 
şəxsiyyət Heydər Əliyevin parlaq əməlləri, müdrik qərarları, xalqımızın 
xoşbəxtliyi və dövlətimizin qüdrətlənməsi naminə apardığı titanik mübarizə 
çoxəsrlik tariximizə misilsiz liderlik örnəyi, vətəndaşlıq rəşadəti nümunəsi kimi 
əbədi həkk olunub.

 Ulu öndər Heydər Əliyevin adını qə-
dirbilən xalqımız haqlı olaraq müstəqil 
Azərbaycan dövləti ilə qoşa çəkir. Dahi 
rəhbərin dövlətimizin və xalqımızın tale-
yindəki tarixi rolu, xilaskarlıq missiyası-
nın böyüklüyü zaman keçdikcə daha ay-
dın görünür, qalib və qüdrətli ölkəmiz bu 
mənzərənin işığında inamla və qürurla 
böyük gələcəyə doğru addımlayır.

Azərbaycan Respublikasının Prezi-
denti İlham Əliyevin 29 sentyabr 2022-
ci il tarixli sərəncamı ilə “Heydər Əliyev 
İli” elan edilmiş 2023-cü ildə Ümummilli 
liderin arzuları, ideyaları bütünlüklə ger-
çəkləşdi, Ulu öndərin müqəddəs ruhu bir 
daha şad oldu. Məhz “Heydər Əliyev İli”n-
də möhtərəm Prezidentimiz, Müzə ər Ali 
Baş Komandan İlham Əliyevin rəhbərliyi 
ilə yüksəliş və Zəfər tariximizin yeni və 

parlaq səhifələri yazıldı – ölkəmizin ərazi 
bütövlüyü və suverenliyi tam təmin olun-
du, konstitusiya quruluşumuz bütün əra-
zilərimizdə bərqərar edildi. Müzə ər Ali 
Baş Komandanın illərlə həsrətində oldu-
ğumuz tarixi torpaqlarımızda – Xankən-
didə, Ağdərədə, Xocalıda, Əsgəranda, 
Xocavənddə  Azərbaycanın Dövlət bay-
rağını ucaltması “Heydər Əliyev İli”nə 
əlavə möhtəşəmlik gətirdi.

 Dünya şöhrətli dövlət xadimi Heydər 
Əliyev elə bir fenomenal şəxsiyyətdir ki, 
zaman keçdikcə, onun zəngin irsi, icti-
mai-siyasi fəaliyyəti, ən mürəkkəb, zid-
diyyətli şəraitlərdə verdiyi tarixi qərarla-
rının nəticələri tədqiqatçıların diqqətini 
dönə-dönə cəlb edir, müdrik rəhbərin 
mənalı həyatı və zəngin dövlətçilik fəaliy-
yəti daha dərindən öyrənilir. Hər dəfə də 

bu zəngin irsin, xalqın və dövlətin rifahına 
yönəlmiş misilsiz fəaliyyətin yeni nüans-
ları, məqamları ortaya çıxır. 

Ümummilli lider Heydər Əliyev çıxış-
larının birində demişdi: “Mənim həyat 
amalım bütün varlığım qədər sevdiyim 
Azərbaycana, Azərbaycan xalqına, döv-
lətçiliyimizə, ölkəmizin iqtisadi, siyasi, 
mənəvi inkişafına xidmət olub”. Bu çətin, 
eyni zamanda, şərəfli missiya Ulu öndə-
rin xüsusi xidmət orqanlarında fəaliyyətə 
başladığı illərdən respublikamıza rəhbər-
lik etdiyi, müstəqil Azərbaycanın təməl-
lərinin qurulmasına və nəhayət müstəqil 
dövlətimizin tərəqqisinə və inkişafına qə-
dər olan böyük bir yolu əhatə edir. Azər-
baycan xalqı xoşbəxtdir ki, həmin tarixi 
yolu millət atasının layiqli davamçısı, 
Azərbaycan Respublikasının Prezidenti, 
Müzə ər Ali Baş Komandan İlham Əliyev 
44 günlük Vətən müharibəsindəki tarixi 
Zəfərimizə, bu gün azad Qarabağımızda 
aparılan misilsiz quruculuq işlərinə qədər 
gətirib çıxardıb. Ulu öndər Heydər Əliye-
vin müdrikliklə müəyyənləşdirdiyi, parlaq, 
xeyirxah əməlləri ilə aydınlaşdırdığı, işıq 
saldığı müqəddəs yol bu gün də davam 
edir.

Unudulmaz rəhbərin siyasətinin baş-
lıca hədəfi Azərbaycana və regiona sülh, 
sabitlik və davamlı inkişaf gətirmək idi. 
Qalib və qüdrətli  Azərbaycanın Prezi-
denti İlham Əliyev bu gün həmin missiya-
nı şərəflə yerinə yetirir, ölkəmizin birmə-
nalı lider olduğu regionda əbədi sülhün 
bərpası üçün qətiyyətli səylər göstərir. 
Dahi rəhbərin insanpərvərlik, humanizm 
siyasəti uğurla davam etdirilir. Müstəqil 
dövlətin qurucusunun ölkəmizin və re-
gionun sabitliyi naminə həyata keçirdiyi 
müdrik siyasətin davamlılığı təmin edilir. 

Xalqımızın qüdrətli oğlu Heydər  
Əliyevin “Mən çox xoşbəxtəm ki, Bakı 
Dövlət Universitetinin məzunuyam” kə-
lamı ilə adını, şöhrətini zirvələrə ucalt-
dığı, “Azərbaycan xalqının, Azərbaycan 
Respublikasının milli sərvəti, milli iftixarı” 
adlandırdığı Bakı Dövlət Universitetinin 
çoxminli kollektivi, tələbələri də bu ali 
məktəbin dünya şöhrətli məzunu Hey-
dər Əliyevin zəngin irsinin öyrənilməsi və 
təbliği sahəsində ardıcıl səylərini davam 
etdirir. Çoxminli kollektivimiz bütöv, qüd-
rətli, qalib, Qarabağı azad etmiş, Xankən-
didə Zəfər Paradı keçirmiş Azərbaycanın 
vətəndaşı olmağın sonsuz fərəh və qürur 
hissini yaşayır.

Prezident İlham Əliyevin müvafiq 
sərəncamı ilə 2023-cü ilin ölkəmizdə 
“Heydər Əliyev İli” elan edilməsi BDU 
kollektivinin üzərinə böyük məsuliyyət 
qoymuşdur. Ulu öndərin zəngin irsinin 
təbliğini, bu irsin gənc nəslə aşılanması-
nı özünün ali məqsədi hesab edən uni-
versitetimizin professor-müəllim heyəti, 
tələbələrimiz “Heydər Əliyev İli”ndə bu 
istiqamətdə səylərini daha da artırmışdır. 
Bu məqsədlə Bakı Dövlət Universitetinin 
Elmi Şurasında Tədbirlər Planı qəbul 
olunmuşdur. Tədbirlər Planında müstəqil 
Azərbaycan dövlətinin memarı Heydər 
Əliyevin misilsiz, çoxşaxəli fəaliyyəti ilə 
bağlı beynəlxalq elmi konfransların keçi-
rilməsi, fundamental kitabların hazırlan-
ması, xüsusi mühazirələrin və dərslərin 
təşkili olunması, müxtəlif müsabiqə və 
festivalların keçirilməsi və s. kimi mühüm 
tədbirlər öz əksini tapmışdır. 

Universitetin və ölkəmizin nüfuzlu 
alimlərinin, ictimai-siyasi, ədəbiyyat və 
incəsənət xadimlərinin iştirakı ilə təşkil 
olunan silsilə xüsusi mühazirələrdə, us-
tad dərslərində, dəyirmi masalarda tələ-
bə gənclərə xalqımızı ağır sınaqlardan 
siyasi müdriklik və məharətlə, əzm və 
iradə ilə, dühasının və idrakının yenilməz 
gücü ilə çıxarmış, dövlət müstəqilliyinə, 
tərəqqiyə və dayanıqlı inkişafa qovuşdur-
muş qüdrətli dövlət başçısı Heydər Əliye-
vin çoxşaxəli və zəngin fəaliyyəti, onun 
milləti, xalqı qarşısında misilsiz xidmətləri 
haqqında ətraflı məlumat verilir. 

Xalqımızın və dövlətimizin ötən əs-
rin 70-ci illərindən başlayaraq əldə etdiyi 
bütün uğurlarının təməlində fenomenal 
şəxsiyyət Heydər Əliyevin müdrik siyasə-

tinin, nurlu əməlləri və parlaq simasının 
dayandığı əsaslandırılır. Həyatının əsas 
məqsədi, başlıca amalı Azərbaycanın 
dövlət müstəqilliyinin qorunması və möh-
kəmləndirilməsi, doğma xalqının xoş-
bəxtliyi olan dahi rəhbər bütün mənalı 
ömrünü bu ali məqsədlərə nail olunma-
sına həsr edib, dövlətimizin möhkəmlən-
məsində, xalqımızın rifahının yüksəldil-
məsində misilsiz xidmətlər göstərib. 

“Heydər Əliyev İli”ndə universitetin 
alimlərinin Ümummilli liderin fəaliyyətinin 
müxtəlif sahələrini özündə əks etdirən ki-
tablar yazılması xüsusilə təqdirəlayiqdir. 
Universitetin nüfuzlu alimlərinin ərsəyə 
gətirdiyi bu nəşrlər bugünkü əhəmiy-
yəti ilə yanaşı, gələcək nəsillər üçün, 
elmi-tədiqiqatçılar üçün mənbə rolunu 
oynayacaq, Ulu öndərin irsinin, tarixi xid-
mətlərinin gələcək əsrlərə və nəsillərə 
ötürülməsinə öz töhfəsini verəcəkdir. 

Bakı Dövlət Universitetində ən müxtə-
lif platformalarda tədbirlər, layihələr da-
vamlı olaraq həyata keçirilir. Universitetin 
müəllimləri, tələbələrimiz ölkəmizin qüd-
rətlənməsi, müdrik dövlət xadimi Heydər 
Əliyevin inkişaf doktrinasının həyata ke-
çirilməsi istiqamətində  öz missiyalarını 
ləyaqətlə yerinə yetirirlər. Möhtərəm Pre-
zidentimiz İlham Əliyevin və Birinci vit-
se-prezident Mehriban xanım Əliyevanın 
diqqət və qayğısı ilə əhatə olunmuş elmi-
mizə və təhsilimizə xidmət göstərməkdən 
şərəf duyurlar.

Xalqına misilsiz xidmətlərinə, doğma 
Vətəninə sonsuz sevgisinə görədir ki, bu 
gün dahi şəxsiyyət Heydər Əliyev ölkəmi-
zin hər bir yerində, onun hüdudlarından 
kənarda belə hər bir azərbaycanlı tərəfin-
dən minnətdarlıqla anılır, əziz xatirəsi hə-
mişə uca tutulur. Bu gün bütün uğurları-
mızın və qələbələrimizin banisi, müstəqil 
Azərbaycanın memarı, dövlətçiliyimizin 
xilaskarı, milli qürur və iftixar mənbəyimiz 
olan Heydər Əliyevi sevgi ilə, ehtiramla 
və sonsuz minnətdarlıq hissləri ilə yad 
edirik. 

Əziz və unudulmaz Ümummilli lide-
rimizə Allahdan rəhmət diləyir, banisi 
olduğu və bu gün dövlət başçısı İlham  
Əliyevin rəhbərliyi ilə inkişafının ən yük-
sək mərhələsini yaşayan qüdrətli Azər-
baycanımıza daha böyük uğurlar, qələ-
bələr, zəfərlər arzulayırıq.

Əminik ki, müstəqil Azərbaycanın ba-
nisi və qurucusu Heydər Əliyevin layiqli 
davamçısı, ölməz rəhbərin siyasi kursu-
na sədaqətin rəmzinə çevrilən Prezident 
İlham Əliyevin rəhbərliyi ilə ölkəmizin 
uğurları davam edəcək, ardıcıl qələbələ-
rimiz, tarixi zəfərlərimiz sarsılmaz xalq-iq-
tidar biriliyinin sayəsində özünün yeni in-
kişaf mərhələlərini yaşayacaqdır.

Elçin BABAYEV, 
Bakı Dövlət Universitetinin 

rektoru

Bir zaman Prezident Heydər Əliyevin şəxsi tərcüməçisi olmuş diplomat, 
Harvard Universitetinin keçmiş məzunu Tahir Kərimovun Ümummilli liderlə   
bağlı çoxlarına məlum olmayan maraqlı xatirələri var. Həmin xatirələrdən 
birini təqdim edirik.    

1965-ci ilin bir bahar günü Göyçə 
(Krasnoselo) Rayon Partiya Komitəsin-
dən Kazım Əliyevin iş telefonuna zəng 
çalındı. 1-ci katib Əli Həsənov idi: 

– Kazım, Ağbulaqdakı təsərrüfatlar-
la bağlı fikrini bilmək istəyirəm. Gəlirəm 
sənin otağına, danışaq.

Əli Həsənov söhbət zamanı bir neçə 
dəfə Ağbulaq kəndinin adını çəkdikdən 
sonra gözlərinin işarəsi ilə Kazım Əliye-
vi dəhlizə çağırıb dedi:    

– Günorta qonağımız olacaq. Bu 
yerlərin adamı deyil. Sizdə nahar edə-
cəyik. Səməndər bacıya de, hazır olsun. 
Telefonla bir söz demə. Bizim evdə “qu-
laq” var (Əli Həsənov evində danışıqla-
rın izlənməsi üçün ermənilər tərəfindən 
cihaz quraşdırıldığını nəzərdə tuturdu).

Bu yerlərin qaydası belə idi ki, qo-
nağın kimliyini soruşmurdular. Günorta 
Kazım Əliyevin evinə “QAZ-69” mar-
kalı bir maşın yaxınlaşdı. Ev sahibi və 
Əli Həsənov qonağı eşikdə gözləyir-
dilər. Maşından hündürboylu, idmançı 
cüssəli, mavi gözlü, 40 yaşlarında bir 
adam düşdü. Əli Həsənovla görüşdü. 
Daha sonra Kazım Əliyevin əlini sıxdı 
və diqqətlə ona baxdı. Həyətə daxil ol-
dular. Qonaq Əli Həsənovdan soruşdu:

– Haqqında danışdığın  qonaq bu 
adamdırmı?

 Əli Həsənov başı ilə təsdiq etdi. Evə 
keçdilər. Səməndər xanım məcməyidə 
xoruzpipiyi çayla içəri daxil oldu.

– Sizin tərəfdə kəklikotu olmurmu? 
– qonaq ətirli çaydan bir qurtum içib ərk-
yana  soruşmaqla otağa çökmüş rəs-
miyyətə bir doğmalıq, səmimilik qatdı.

Az keçmiş Səməndər xanım  
kəklikotu çayını süfrəyə düzdü, yanında 
da İrəvan kətəsi. Otağı xoş ətir bürüdü. 
Çayın qonağın ürəyincə olması aydın 
seziliridi.  O, tavana, divarlara göz gəz-
dirdi. Elə bil, öz-özlüyündə nəyi isə gö-
tür-qoy edirdi.  Bir stəkan çaydan sonra 
saatına baxdı:

– Yemək qalsın başqa vaxta. Çıxaq 

havaya, – deyib ayağa qalxdı. Səmən-
dər xanıma isə minnətdarlığını bildirdi:

– Belə yerlərin kəklikotu dəmini iç-
məyib gedə bilməzdim.

Qonaq   Əli Həsənovla Kazım Əli-
yevi də özü ilə götürüb ermənilərin sıx 
məskunlaşdığı Orconikidze kəndini 
keçərək, Şınıx dərəsi tərəfə, Azərbay-
can SSR ərazisinə yön aldı. – Gədə-
bəydə Mutu dərəni keçib, Köhnə Baş 
Keçidə çatdılar.    Qonaq: “Qoy, Əliyev 
bizi burada gözləsin”, – dedi.

Əli Həsənovla qonaq aralanıb şum-
luğa yollandılar. Kazım Əliyev maşının 
yanında qaldı. Bir saat davam edən 
söhbətdən sonra qonaqla 1-ci katib geri 
döndülər. Qonaq hər ikisi ilə görüşüb, 
öz maşınına tərəf irəliləməzdən əvvəl 
Əli Həsənova sakit, lakin qətiyyətli səs-
lə dedi:

– Yoldaşa da vəziyyəti izah et. Heç 
bir şeydən də çəkinməyin. Bir addım 
belə ata bilməzlər. Möhkəm dayanın.

“QAZ-69” uzaqlaşdı. Əli Həsənov 
qayğılı halda Kazım Əliyevə yaxınlaşdı:

– Bu adam bizi böyük bəladan qur-
tarmağa gəlib. Azərbaycan SSR Dövlət 
Təhlükəsizlik Komitəsinin sədr müavini 
Heydər Əliyevdir. Bakıdan Naxçıvana, 
oradan da maşınla birbaşa bizim rayo-
na gəlib. Qonşularımız yenə dinc dur-
murlar...

İki gün sonra rayonda görünməyən 
hadisələr baş verdi. Çəmbərəkə Mos-
kvadan SSRİ DTK-nın nümayəndələri 

gəldilər. Sovet rəhbərliyi o zaman milli 
məsələyə və millətçiliyin hər hansı bir 
təzahürünə qarşı çox həssas idi. Ra-
yonun “Orduya, Aviasiyaya və Donan-
maya Könüllü Yardım Cəmiyyəti”nin 
binasından yoxa çıxmış silahları Mos-
kvadan gələn komissiya üzvləri ermə-
nilərdən taparaq yığdılar. Məhdud say-

da adama məlum idi ki, oradan və rayon 
milis şöbəsinin saxlancından  “itmiş” 
silahlar əvvəlcədən hazırlanan plana 
əsasən ermənilərə paylanıbmış. Aprelin 
24-ü, qondarma “erməni soyqırımı” gü-
nündə Yerevandan gəlmiş dəstə ilə yerli 
millətçilər təxribatlar törədərək, Gədə-
bəyin Şınıx dərəsinin yaxın kəndlərində 
və Krasnoselonun Ardanış, Şorca və 
Ağbulaq kəndlərində azərbaycanlıları 
qırmağı planlaşdırıbmışlar.

Məsələ burasında idi ki, qondarma 
“erməni soyqırımı”nın 50 illiyi ərəfəsin-
də Qərbdə, o cümlədən Latın Ameri-
kasında və Yaxın Şərqdə yaşayan er-
mənilər Türkiyə əleyhinə genişmiqyaslı 

terror aksiyalarına start verməyi qərara 
almışdılar. Ondan əvvəl isə Azərbay-
canda və Ermənistanda soydaşlarımıza 
qarşı silsilə təxribatlar planlaşdırılmışdı. 
Sovet rəhbərliyi qonşu Türkiyəyə təzyiq 
aksiyası olaraq 1965-ci ildə “soyqırım”la 
bağlı İrəvanda məhdud çərçivədə tədbir 
keçirilməsinə icazə vermişdi. Amma xə-

bər tutan kimi Göyçə qırğınının qarşısı 
alınmışdı.   

...Sonra Krasnoseloda dindirmələr, 
sorğu-suallar başlanmışdı. Rayo-
nun partiya-sovet və hüquq-mühafizə 
orqanlarının rəhbərləri də Moskvadan 
göndərilmiş xüsusi komissiya tərəfin-
dən şübhəlilər qismində təhqiqata cəlb 
olunmuşdular. Yerli milis şöbəsinin rəi-
si mayor Qaleçyan xüsusilə narahat 
görünmüşdü. Əsaslar isə ciddi olmuş-
du. Əvvəllər də azərbaycanlılara qarşı 
nifrətini gizlətməyən Qaleçyanın dinc 
əhalinin əmin-amanlığını qorumaq əvə-
zinə, terror şəbəkəsinin əsas əlaqələn-
diricisi olması üzə çıxmışdı.

O zaman rayonda müxtəlif şayiələr 
yayılmağa başladı. Artıq terror şəbəkəsi-
nin İrəvana, oradan da xaricə uzanması 
müzakirə edilmişdi. Moskva komissiya-
sının  rayonda olduğu ikinci gün isə Qa-
leçyanın öldürüldüyü xəbəri yayılmışdı. 
Rəsmi versiya “özünəqəsd” olmuşdu. 
Kabinetində Qaleçyanın ağzına atəş 
açılmışdı. Kriminal aləmdə ağzından söz 
qaçıran şəbəkə üzvləri belə cəzalandırı-
lırdı. Bu ölüm, əslində, Moskva komissi-
yasının da işinə yaramışdı. Şəbəkənin 
əsas təşkilatçıları və üvzləri  aşkar edil-
məmiş, həbs olunmamışdılar...

O zaman az sayda adam bildi ki, 
qəfil Göyçəyə gələn həmin qonaq 4 
il sonra Azərbaycanın rəhbəri olmuş  
Heydər Əliyev imiş. O, bu gəlişi ilə Göy-
çəni qırğından xilas etmişdi. Moskvanı 
da bu gizli qəsddən o xəbərdar etmişdi.

Bu gerçək hadisə Heydər Əliyevin 
həyatından olan kiçik bir epizoddur. 
Yüzlərlə, minlərlə soydaşımızı xilas 
edən epizod. O gündən sonra göyçəlilər 
Heydər Əliyevin sayəsində daha 23 il öz 
dədə-baba torpaqlarında yaşayıb-ya-
ratdılar. Əli Həsənov daha 4 il 1-ci katib 
oldu. Sonra İrəvanda rəhbər vəzifələr-
də işləsə də, axır ki, ermənilərin qəzə-
binə tuş gəldi. Erməni siyasi dairələrinin 
təqibləri başlanmışdı, hər an şərlənərək 
həbs edilməsi mümkün idi. Lakin Hey-
dər Əliyev uzaqgörənlik edib, sərvaxt 
tərpənərək, bu vətənpərvər azərbay-
canlını erməni şovinizminin cəngindən 
xilas edib, Azərbaycana dəvət etdi və o, 
respublikamızda da məsul vəzifələrdə 
çalışdı. Əli Həsənovdan sonra azərbay-
canlıların böyük əksəriyyət təşkil etdiyi 
Göyçədə bir daha 1-ci şəxs postuna 
azərbaycanlı təyin edilmədi.

Tahir Kərimov sonda bildirib: “O döv-
rün gerçəkliyi elə idi ki, sovet rejiminin 
sərt qadağaları çərçivəsində Heydər 
Əliyevin belə fədakarlıqlarından xalqı-
mızın xəbəri olmurdu, ancaq bunları 
az sayda bilənlər Azərbaycan xalqının 
böyük oğlunun bu  vətənpərvərlik əməl-
lərini daim minnətdarlıqla xatırlayırlar. 
Nə yaxşı ki, müsahibim   göyçəli həkim 
Hüseyn Hüseynov kimi şəxslər həmin 
hadisələrin canlı şahidləri olublar”. 

Təqdim etdi:  
Rəhman ORXAN,  

Əməkdar urnalist

